
13. Kap.
St. Markus






17 Mutto voi æppevegjidi, ja njamategjidi dain beivin!

18 Mutto rokkadallat amas bataræbmadek dalve aige šaddat.

19 Dastgo dain beivin daggar stuorra hætte læ, mi i læk læmaš sivnadusa algost, maid Ibmel sivnedi, dam ragjai, ige boađe.

20 Ja jos hærra daid beivid i oanedam, de i oftage olmuš bestujuvuši; mutto valljijuvvumi gæččen, gæid son valljim læ, daid beivid son oanedam læ.

21 Ja jos guttege dalle digjidi celkiš: gæččat, dast læ Kristus, daihe gæččat duobbe, de æppet galga jakket.

22 Dastgo værre Kristusak, ja værre prophetak čuoǯǯelek, ja mærkaid ja ovdulaš daǥoid dakkek, vela valljijuvvumid fillim varas, jos dat væjolaš lifči.

23 Mutto varotækket ječaidædek; gæč, buok mon læm digjidi auddal cælkkam.

24 Mutto dain beivin, dam hæđe maŋŋel, de bæivaš sevdnjud, ja mannotæppe dalle i læk,

25 ja alme nastek vuolas gačček, ja famok, mak almin læk, likkatuvvujek.

26 Ja olbmu barne si dalle oidnek balvain boattemen ædnag famoin ja hærvasvuođain.

27 Ja de engelides son vuolgat, ja su valljijuvvumides njæljain biegain čoakkai son goččo ædnam ravdast alme ravddi.

28 Mutto oappat værdadusa fikkon muorast, go oavsek jo maillhom læk, ja lastak ittegottek,

